
Abstract. The aim of this study is to analyze the impact of travel packages sold by travel companies and

consumer demand, and the introduction of innovative services make destination marketing strategies even more

TURIZM SOHASINING RIVOJLANISHIDA TURISTIK FIRMA VA
TASHKILOTLAR TOMONIDAN SOTILGAN SAYYOHLIK YO‘'LLANMALARINING
TA’SIRINI TAHLIL ETISH

Shukurov Ikrom Abdurashitovich,
Qarshi davlat texnika universiteti mustaqil tadqiqotchisi

Annotatsiya. Ushbu tadqiqot, turizm rivojlanishining istigbollarida turistik firma va tashkilotlar tomonidan
sotilgan sayyohlik yo‘llanmalarining ta’sirini tahlil etishga garatilgan. Turizm sohasidagi raqobatning oshishi,
mijozlar talabining o‘zgarishi va innovatsion xizmatlarning joriy etilishi, sayyohlik yo‘llanmalarining marketing
strategiyalarini yanada muhim gilmoqda. Ma’'lumotlar to‘plami va statistik tahlillar orqali, turistik firma va
tashkilotlar tomonidan taklif etilgan yo‘llanmalar, ularning narxlari, xizmat sifati va brendning tanilishi sayyohlar
orasida qanday ta’sir ko‘rsatishini o‘rganamiz. Tadqiqotda sayyohlik yo‘llanmalarining mahalliy va xalqaro turizm
rivojiga qo‘shgan hissasi, shuningdek, ularning iqtisodiy va ijtimoiy rivojlanishdagi ahamiyati ko‘rsatiladi.

Kalit so‘zlar: turizm, turistik firma, sayyoh, sayyohlik yo‘llanmasi, mutlaq qo‘shimcha o'sish, o‘sish sur’ati,
go‘shimcha o‘sish sur’ati, zanjirli mutlaq qo‘shimcha o‘sish, dinamik gator, bashorat.

DOI: https://doi.org/10.47390/SPR1342V517Y2025N10

Kirish. Bugungi kunda turizm sohasi dunyoda eng tez rivojlanayotgan va
iqtisodiyotning asosiy tarmogqlaridan biri sifatida e’tirof etilmoqda. Turizm nafaqat
odamlarning dam olish va sayohat qilish ehtiyojlarini qondirishga xizmat qiladi, balki u keng
ko‘lamli iqtisodiy va ijtimoiy o‘zgarishlarni ham yuzaga keltiradi. Xalgaro ma’lumotlarga
garaganda, turizm sanoati nafaqat avtomobilsozlik va neftni gayta ishlash kabi an’anaviy
sanoat tarmogqlaridan keyingi o‘rinda turadigan, balki eng daromadli va barqgaror

rivojlanayotgan tarmogqlardan biri hisoblanadi. Shu bois, ko‘plab mamlakatlar turizmni
rivojlantirishga katta e’tibor qaratmoqda[1].

Turizmni rivojlantirish jarayoni nafaqat o‘zining bevosita xizmat sohalarini, balki unga
yaqin turadigan boshqa xizmat tarmoqlarini ham rivojlantirish imkonini beradi. Misol uchun,
transport sohasining yaxshilanishi, oziq-ovqat sanoatining yuqori sifatli mahsulotlar bilan
ta’'minlanishi, kommunikatsiya vositalarining zamonaviylashtirilishi, mehmonxona va turar
joylarning sifatini oshirish hamda qurilish sohasidagi innovatsiyalar bu jarayonning ajralmas
gismiga aylanishi mumkin. Bularning barchasi birgalikda xalqaro sayyohlarning mamlakatga
bo‘lgan qiziqishini oshiradi va ularni uzoqroq vaqt qolishga, yanada ko‘proq sarflashga
undaydi[2].

Shuningdek, turizm sohasining yana bir muhim jihati — u keng ko‘lamli ish o‘rinlari
yaratish imkoniyatiga ega ekanligidir. Butunjahon Turizm Tashkilotining (UNWTO)
ma’lumotlariga ko‘ra, har 10 ta sayyoh dunyo bo‘ylab bitta ish o‘rnini ta’minlaydi. Bu esa turizm
sanoati iqtisodiyotga nafaqat to‘g‘ridan-to‘g'ri daromad keltirishi, balki bandlik va ijtimoiy
barqarorlikni ta’minlashda ham katta rol o‘ynashini ko‘rsatadi. Aynigsa, yoshlar va kam
ta'minlangan aholi qatlamlari uchun turizm sohasida ishlash imkoniyatlari ijtimoiy
muammolarni kamaytirishga yordam beradi[3].

O‘zbekistonda ham turizm sohasining rivojlanishi mamlakat iqtisodiyoti uchun muhim
ahamiyatga ega. Turizm nafaqat xorijiy valyuta tushumlarini ko‘paytiradi, balki mamlakatning
jahon hamjamiyatidagi obro‘sini oshiradi. Turizm orqali O‘zbekiston boy madaniy merosi,
tarixiy obidalari, tabiiy go‘zalliklari bilan dunyoga tanitilishi, shu bilan birga mamlakatga
investitsiyalar oqimi kuchayishi mumkin. Bu esa iqtisodiyotning boshqa sohalariga ijobiy ta’sir
ko‘rsatadi va umumiy rivojlanishga xizmat qiladi.

Jahon turizmining rivojlanish tendensiyalarini chuqur tahlil qilish va o‘rganish
O‘zbekistonda zamonaviy turizm konsepsiyasini yaratish, mavjud muammolarni aniqlash va
ularga samarali yechimlar topish imkonini beradi. Bu jarayonda innovatsion texnologiyalar,
ekologik turizm, madaniy va tarixiy merosni saqlashga qaratilgan strategiyalar muhim o‘rin
tutadi. Shuningdek, xalqaro tajriba asosida turizm infratuzilmasini yaxshilash, sayyohlar uchun
qulay sharoitlar yaratish va xizmat ko‘rsatish sifatini oshirish bo‘yicha aniq chora-tadbirlar
ishlab chiqilishi kerak[4].

Natijada, turizm sohasi nafaqgat O‘%bekiston iqtisodiyotining o‘sishida, balki
mamlakatning global maydondagi raqobatbardoshligini oshirishda ham asosiy omillardan
biriga aylanishi mumkin. Shu bilan birga, turizm orqali milliy madaniyat va qadriyatlar saqlanib
goladi, xalgaro hamkorlik kuchayadi va barqaror rivojlanish yo‘lida muhim qadamlar qo‘yiladi.

Metodologiya. Globallashuv jarayonida mamlakatlar iqtisodiy faoliyatida turizm
sektori yuqori daromad olib keluvchi tarmoq sifatida juda ahamiyatlidir. Kichik biznes va
tadbirkorlikni rivojlantirish, ishchi o‘rinlari yaratish, mahalliy xalq madaniyati va an’analarini
saglab qolishda turizmning o‘rni beqiyos. Yurtimizda 7 ming 300 dan ortiq madaniy meros
obyektlari mavjud va ularning aksariyati YUNESKO ro‘yxatiga kiritilganligi yurtimiz turizm
sohasida yetarli salohiyatga ega ekanligidan darak beradi[5]. Shu sababdan, O‘bekistonda bu
sektorning iqtisodiyotdagi rolini mustahkamlash uchun bir qator islohotlar amalga
oshirilmoqda. O‘zbekiston Respublikasi Prezidentining 2023-yil 27-iyuldagi PQ-238-son
“Turizm yo‘nalishidagi islohotlarni yanada jadallashtirish va sohada davlat boshqaruvi tizimini

samarali tashkil gilish chora-tadbirlari to‘g'risida”gi qarorida bir gator ishlarni amalga oshirish
ko‘zda tutilgan.[6]

- turoperatorlar tomonidan turistik oqim past bo‘lgan xorijiy mamlakatlardan
O‘zbekiston Respublikasiga olib kelingan har bir turist uchun O‘zbekiston Respublikasi Davlat
budjeti va Turizmni qo‘llab-quvvatlash jamg‘armasi mablag'lari hisobidan teng ulushlarda 20
AQSh dollaridan 100 AQSh dollarigacha bo‘lgan ekvivalentda rag'batlantiruvchi subsidiyalar
ajratish[7];

- turoperatorlar va aviatashuvchilarning xorijiy mamlakatlardan Samarqand, Buxoro va
Urganch xalqaro aeroportlariga amalga oshirilgan charter aviaqatnovlari bo‘yicha
xarajatlarining bir qismi har bir xorijiy turist uchun, u respublika hududida kamida besh kecha
tunab qolgan taqdirda, 20 AQSh dollari, qish mavsumida (20-noyabrdan 20-fevralgacha) esa 50
AQSh dollari ekvivalentida O‘zbekiston Respublikasi Davlat budjeti va Turizmni qo‘llab-
quvvatlash jamg‘armasi mablag‘lari hisobidan teng ulushlarda qoplab berish[8];

- 2025-yil 1-yanvarga qadar toifasi (yulduz) bo‘lmagan joylashtirish vositalari uch va
undan yuqori toifa (yulduz) olganda, ularning muvofiqlik sertifikatini rasmiylashtirish bo‘yicha
xarajatlari Turizmni qo‘llab-quvvatlash jamg‘armasi mablag‘lari hisobidan qoplab berish[9];

- malakali kadrlar tayyorlash va xalqaro darajada tan olingan ta’lim dasturlarini
“franshiza” asosida jalb qilishni yo‘lga qo‘yish kabi rejalar shular jumlasidandir.

Ichki turizmni rivojlantirish bo‘yicha ham bir qator amaliy choralar ko‘rilmoqda.
“O‘zbekiston bo‘ylab sayohat qil!” dasturi doirasida 15 mln. nafar aholi sayohatga chiqdi va
hududlar bo‘ylab 21 mln. tashrif uyushtirildi. [jtimoiy ko‘mak sifatida 1,1 ming nafar imkoniyati
cheklangan shaxs va 570 ming nafar yoshlar sayohatga chiqarildi. 2023 yilda turistik xizmatlar
eksporti 2 mlrd. 143,5 mln. doll.ni tashkil etdi, bu 2022 yilga nisbatan 1,3 barobar oshganini
ko‘rsatadi. Shuningdek, turizm va unga yondosh sohalar yo‘nalishida 70 ming nafarga yaqin
yangi ish o‘rni yaratildi. Bu esa mamlakatda turistlarga har tomonlama qulaylik
yaratilganligining natijasidir. Turizmning rivojlanishi, shuningdek, mamlakatimizning xalgaro
reytinglarda yuqori o‘rinlarni egallashini ta’'minlamoqda. Masalan, “Jahon musulmon sayohati
indeksi” (GMTI-2023) xalqaro ziyorat turizmi reytingida O‘zbekiston 140 ta mamlakat ichida
13-o0'rinni egalladi. “Halal In Travel Awards 2023” tadbirida Xiva shahri “Yilning islom merosi
turizm manzili” sovrinini qo‘lga kiritdi.

2023-yilda Samarqgand shahrida bo‘lib o‘tgan UNWTO Bosh Assambleyasining
25-sessiyasida Navoiy viloyatidagi Sentob gishlogi “Best Tourism Village 2023 Awards”
nominatsiyasi bo‘yicha g‘olib bo‘ldi. Bundan tashqari, “Lonely Planet” xalgaro nashriyot
kompaniyasi tomonidan 2024-yil uchun “O‘zbekiston - eng yaxshi sayohat maskani”
nominatsiyasi g'olibi bo‘lganligi munosabati bilan O‘zbekistonga maxsus sertifikat topshirildi.
O‘zbekistonning 2024-yilda sayohat qilish uchun eng yaxshi davlatlar ro‘yxatiga kiritilishi va
“World of Statistics” tomonidan bu haqda e’lon qilinishi, xorijiy turistlar soni ortishi va turizm
eksporti hajmining oshishiga xizmat qiladi. Bularning barchasi mamlakatimizning xalqaro
maydonda yanada tanilishiga yordam beradi.

Natijalar. Ushbu tadqiqotda iqtisodiy jarayonlar dinamikasini miqdoriy baholashda
mutlaq qo‘shimcha o‘sish (kamayish) statistik ko‘rsatkichidan foydalaniladi. U o‘rtacha
ko‘rsatkichlardan iborat bo‘lib, hisoblash formulalari quyidagicha:

Yn—-11
n—-1

AY = (1)

formulada Yy, Y, ..., Y, dinamik qatorlar darajalari; n-qator uzunligi, AY o‘rtacha mutlaq
go‘shimcha o'sish ko‘rsatkichi[10].

Bir gadam oldinga prognozlash uchun dinamik gatorning oxirgi darajasiga o‘rtacha
mutlaq qiymatni qo‘shimcha o‘sishini qo‘shish kifoya:

?n+1 =Y, +AY (2)

bu erda Y,,- dinamik qator ko‘rsatkichining n-nuqtasidagi qiymati; Y,,,,-ko‘rsatkichning
n+1 -nuqtadagi prognozlangan giymati; AY-dinamik gatorning o‘rtacha qo‘shimcha o'sish
qiymati.[11]

Ushbu mutlaq qo‘shimcha o'sish (kamayish) statistik ko‘rsatkichidan foydalanib turistik
firma va tashkilotlar tomonidan sotilgan sayyohlik yo‘llanmalar sonining (yillik, ming birlik)
2024 yildagi prognoz ko‘rsatkichlarini tahlil etamiz.

Ushbu tahlilni amalga oshirish uchun O‘zbekiston Respublikasi Prezidenti huzuridagi
Statistika agentligining rasmiy saytidan quyidagi statistik ma’lumotlar olindi.

Klassifikator | 2010 | 2011 | 2012 | 2013 | 2014 | 2015 | 2016 | 2017 | 2018 | 2019 | 2020 | 2021 | 2022 | 2023

0‘zbekiston
Respublikasi

129,5 | 151,4 | 1459 | 130,7 | 111,7 | 118,4 | 103,1 | 65,7 102,9 | 289,8 | 78,2 147,7 | 95,3 262,3

1-jadval: Turistik firma va tashkilotlar tomonidan sotilgan sayyohlik yo‘llanmalar soni
(yillik, ming birlik)

Turistik firma va tashkilotlar tomonidan sotilgan sayyohlik yo‘llanmalar sonining
prognoz ko‘rsatkichini aniglash uchun quyidagi qator dinamikasini o‘rtacha qo‘shimcha o‘sish
orqali tasvirlaymiz.

Y5023 — Y2010 _ 262,3 —129,5 _ 132,8
14 -1 13 13

AY = = 10,215

Y2024 = Y2023 + AY = 262,3 + 10,215 = 272,515 mlng dona.

Turistik firma va tashkilotlar tomonidan sotilgan sayyohlik yo‘llanmalar sonining
prognoz ko‘rsatkichi, ya’ni 2024-yil uchun aniqlandi, natija 272,515 ming donani tashkil
etmoqda[12].

Muhokama. Turizm sohasi mamlakat iqtisodiyotining muhim tarmoqlaridan biri bo‘lib,
uning rivojlanishi ko‘p jihatdan turistik firmalar va tashkilotlarning faoliyatiga bog'liqdir.
Xususan, sayyohlik yo‘llanmalari — ya’ni sayyohlar uchun tayyorlangan xizmat paketlari yoki
yo‘nalishlar — sotilishi turizm sohasining barqarorligini va o‘sishini ta’minlashda katta
ahamiyatga ega.

Sayyohlar oqgimini ko‘paytirish, turistik firmalar tomonidan ko‘p sayyohlik yo‘llanmalari
sotilishi sayyohlar oqimini oshirishga yordam beradi. Bu esa 0z navbatida mehmonxonalar,
transport, ovqatlanish va boshqa xizmat ko‘rsatish sohalariga talabni kuchaytiradi.

Iqtisodiy foyda va ish o‘rinlari yaratish, yo‘llanmalar sonining ortishi turizm sohasida
igtisodiy faollikni oshiradi. Bu sohaga bog'liq kichik va yirik bizneslarning rivojlanishiga, yangi
ish o‘rinlarining yaratilishiga xizmat qiladi.

Mahalliy madaniyat va tabiiy resurslarni targ‘ib qilish, sayyohlik yo‘llanmalari orqali
mabhalliy digqatga sazovor joylar, an’anaviy madaniyat va tabiat ko‘rsatkichlari keng targ‘ib
qilinadi. Bu esa milliy merosni asrash va xalqgaro miqyosda tanitishga yordam beradi.

Sayyohlar uchun qulaylik va ishonch yaratish, turistik firmalar tomonidan tayyorlangan
paketlar sayyohlarga xizmatlarning sifatini kafolatlaydi, sayohat rejasini aniq va oson amalga
oshirish imkonini beradi. Bu esa sayyohlarning qoniqish darajasini oshiradi.

Xulosa. Turizm rivojlanishining istigbollarida turistlik firma va tashkilotlar tomonidan
sotilgan sayyohlik yo‘llanmalarining ta’siri muhim rol o‘ynaydi. Sayyohlik yo‘llanmalari nafaqat
sayyohlarni jalb qilishda, balki ularning tajribasini ham shakllantirishda asosiy omil
hisoblanadi.

Birinchidan, turistlik firmalar va tashkilotlar, ularning marketing strategiyalari va
xizmatlari orqali, sayyohlik yo‘llanmalarining sifatini oshirishda muhim vazifani bajaradi.
Yaxshi tashkil etilgan yo‘llanmalar sayyohlar uchun qulayliklar yaratadi va mahalliy
madaniyatni tanitishga yordam beradi.

Ikkinchidan, sotilgan sayyohlik yo‘llanmalari turizm sohasidagi iqtisodiy o‘sishga ta’sir
ko‘rsatadi. Ular mahalliy iqtisodiyotni rivojlantiradi, yangi ish o‘rinlari yaratadi va mahalliy
sanoat va xizmat ko‘rsatish sohalarini qo‘llab-quvvatlaydi.

Uchinchidan, turizmning barqarorligini ta’'minlashda ham sayyohlik yo‘llanmalarining
roli muhim. Ekoturizm va madaniy turizm kabi yo‘nalishlar, mahalliy resurslarni saglab qolish
va sayyohlarni mas’uliyatli sayohat qilishga undaydi.

Shunday qilib, turistlik firma va tashkilotlar tomonidan sotilgan sayyohlik yo‘llanmalari
turizm rivojlanishining istigbollariga ijobiy ta’sir ko‘rsatadi. Ular iqtisodiy, madaniy va ekologik
jihatdan barqaror turizmni rivojlantirishda muhim ahamiyatga ega. Kelgusida, ushbu
yo‘nalishlarda yanada ko‘proq e’tibor qaratish, mahalliy va global darajadagi turizmni
rivojlantirishda zaruriy bo‘ladi.

